
Pugniera e miseriera

Uss! tschontscha la pugniera :

„A mi aud'il tschupi!
Cun mei saveis schlignar,
Sehe mei leis dumignar.
Jea tschontschel sco pugniera
A mi aud'il tschupi!"

Uss! tschontscha miseriera:
„A mi aud'il tschupi :

Jeu dundel il bia latg,
Stos mo haver adatg! —"
Uss! tschontscha miseriera:
„A mi aud'il tschupi!"

Uss! tschontscha la pugniera:
„A mi aud' il tschupi!
Jeu sundel la pli biala,
Mei streglian grond' uriala.
Jeu tschontschel sco pugniera :

A mi aud1 il tschupi! —"

„Ed jeu sco miseriera :

A mi aud'il tschupi
Da mei ha la casada
Chischiel ed aunc pischada!"
Uss! tschontscha miseriera :

A mi aud'il tschupi."

„Jeu tschontschel sco pugniera:
A mi aud'il tschupi!
Ti stos lu aunc saver!
,,L'emprema de parver
Tgei tschontschas, miseriera —
A mi aud'il tschupi !"

Lev tschontscha miseriera :

„A mi aud'il tschupi!
Jeu vegnel mo mulschida,
Savens aunc malnutrida"
Uss! tschontscha miseriera :

„A mi aud'il tschupi!"

Lu tschontscha la pugniera:
„A mi aud'il tschupi:
Sch'ei vulan lu mei vender,
Mei pagan bue il mender? —
Jeu tschontschel sco pugniera
A mi aud' it tschupi !"

„Mo jeu sco miseriera :

A mi aud'il tschupi!
Mei vulan tuts cumprar,
Miu iver fa murar: —
Jeu sundel miseriera :

A mi aud'il tschupi!"

„Ed jeu sun la pugniera:
A mi aud'il tschupi!
Jeu hai ils biais vadials,
Mo miri dent'ils stiarls\ —
Jeu tschontschel sco pugniera
A mi aud'il tschupi\u

Lu tschontscha miseriera:
„A mi aud'il tschupi\
Sehe hagics uss capiul
Ch' els ha miu latg nutriu.
Jeu sun la miseriera:
„A mi aud'il tschupi I"

